
ҚАЗАҚ ӘДЕБИЕТІНДЕГІ ТОМИРИС  ХАНЫМ БЕЙНЕСІ

Ана баларының алдында аналық міндетін орындаса, қоғамда, жанұяда әйел ретінде де өз борышын атқарады. Отбасының ұйытқысы, берекесі, мейір-шапағат көзі - әйел. Әйелдің бұл рөлі отағасының жамағатына, бала-шағаның анаға деген сүйіспеншілігімен, қамқорлығымен, ана жанын қас-қабағынан, жанарынан танығыштықпен нығая, биіктей береді. Әрине, әйел де өзінің аналық борышын ұмытпағанда, әсіресе, ерімен қабат жарысып, тату-сүйіспеншігіліке тұрғанда, оған деген көзқарасында халқымыздың ізгі дәстүрін, өнегелі-өміршең салтын, діни жол-жосығымызды ескергенде ғана оның қадір қасиеті, бүкіл отбасын, ауылды, ағайын-туысты топтастырушылық мәртебесі арта түспек.
«Қазақтың қысқаша түсіндірме сөздігінде» әйелге мынадай анықтама берген: Әйел – 1. Адам баласының ұрғашы жыныстылары. 2. Жұбай, зайып,қатын.
Орхон-Енесей жазба ескерткіштерінде «йотыз»  сөзі әйел деп аударылады. [1. 67б. ] Әйел сөзі қазақтың өзінің төл сөзі секілді.  
Әйел сөзімен қатар мағынасына қарай кейде аяғы ауыр, беті қаралы, нақсүйер секілді айшықты сөздерді пайдаланылған. Қазақ «әйелді - жеті қазынаның бірі» деп құрмет тұтып: «Әйел- үйдің ажары», «Жақсы әйел жаман еркекті түзетеді» деп мақалдаса, бір жағынан: «Жақсы әйелдің қолы ұзын, жаман әйелдің тілі ұзын», «Еркектің қолы ауыр, әйелдің тілі ауыр» кемістігін ашық әшкерелеген. Әйтсе де, отбасының өмір отын лаулатып отырған ошақ иесі - әйелдің орны да, еңбегі де алабөтен. Баяғының білімпазы Разаудин ибн Фахруддин: «Әйелдері тәрбиелі болған халық – тәрбиелі, әйелдері тәрбиесіз болған халық - тәрбиесіз. Әйелдері үнемшіл, пысық, жігерлі, талапты болса, халық бай; ал жалқау, салақ немесе ысырапшыл болса, халық пақыр, кедей болады»,- деп, бекер айтпаса керек.
Тарихта әйелдің табиғаты туралы қомақты мұра бар.Әйгілі Кирдің басын алып, патшалық құрған Тұмар ханым, Шығыс әйелдерінің патшайымы Тұтқан қатын, Шыңғысханды бұлтартпаған Қоңырат қызы Бөрте ханым, Низами ғашық болып жыр арнаған Қыпшақ қызы Әппақ сұлу, бүкіл ұлы жүздің ұлы анасы Домалақ ананың қасиетті есімдерін білмейтін қазақ жоқ.
Қоғамда әйелдер орны тек ынтымақтастыру, мейірбандық, сезімалдық, болжампаздық, шыдамдылықпен шектелмейді. Тарихқа үңілсек, өмір өзенінің ағысын өзге арнаға бұрып, тарихи оқиғаларды жасаған тұлғаларға көзіміз түседі. Ерлігімен әлемді мойындатқан Шыңғыс хан, Юлий Цезарь, Абылай хан секілді  ұлы тұлғалардың қатарында сақ патшасы Томиристе бар.
«Сақтардың киелі жерін парсы әскерінің шапқыншылық әрекетінен сақтап қалу тақырыбын жыр еткен шығармалардың бірі – «Томирис» дастаны. Бұл дастанның сюжеті бізге Герадоттың «Тарих» атты көп томдық кітабы арқылы жеткен. Көне грек тілінің нормасы бойынша, Герадот сақтардың «Тұмар» деген сөзін – «Томирис» деп жазған. Оның үстіне, Геродот дастанды эпос деп алған.
«Томирис» - тарихи-қаһармандық дастан. Дастанның сюжеті тарихта болған шынайы оқиғаларға негізделген. Герадоттың жазуы бойынша, парсы елінің патшасы Кир б. з. б. 539 жылы Вавилонды жаулап алған соң, бірден сақтар еліне жорыққа аттанады.
Дастанның басты қаһарманы – Тұмар (Томирис). Ол сақтар елінің мәликасы, патшасы. Тұмар өз елін ішкі және сыртқы жаулардан қорғау үшін жан аямай күресетін ержүрек әмірші. Соғыс өнерін жетік меңгерген қолбасшы. Өз халқының қамқоршы көсемі. Сондай-ақ мейірбанды ана»[2. 24б.].
Томирис (Томерис,Тұмар қыз, Тама Ырыс) жайында алғашқы деректер Герадоттың жазба еңбектерінде кездеседі дедік. Онда: «Массагеттердің жесір қалған патшайымы билеп тұрған-ды. Оны Томирис деп атайтын. Кир оған өзінің үйленгісі келетінін айтып, жаушы жібереді. Алайда, Томирис Кирдің ниеті үйлену емес, массагеттердің жерін иеленуде екенін түсінеді. Қулығынан түк өнбеген Кир массагеттерге анық шабуылға шықты. Әскерін дариядан өткізбек болып, Аракстың үстінен қалқыма көпірлер құруға, осы мақсатқа жегілетін кемелердің кермесінде мұнара қамалдар тұрғызуға қосты,- делінген» [8.154-155б.]. «Сақтар еліне шабуыл жасау үшін Кир патша Аракс (Әмудария)өзеніне көпір салдыра бастайды. Мұны естіген Томирис соғысты болдырмау үшін Кирге хат жолдайды: «Кир! Сен соғыс ашпай тынбайтын сияқтысың. Мақсатың сақтар елін тонау екен. Онда былай келісейік. Сен көпір салып әуреленбей-ақ қой. Адам қанын төкпейік. Сол үшін біз өз мекен-жайымызды тастап, үш күндік жүретін жолы бар жерге көшіп кетейік. Дариядан жайбарақат өтіп, алғың келген дүние-мүліктің бәрін ал. Бірақ үш күннен кейін өз еліңе қайтып кет» [2. 24-25б.].
Осыдан кейін батыр ханша Кирге кейін қайтуын талап етеді. Кир болса сақ патшасының тілін алмай, баласын қақпанға түсіреді. Бұны естіген Томирис ашуына мініп: «Кир сені сусының қанғанша адам қанына бөктірмесем, Томирис атым өшсін» деп ант береді. Ерлік пен әділет, парасат пен ақылдың символына айналған Томирис өзіне берген сертін орындап, Кирді талқандап,басын қанға толған қапқа салып қояды.
«Шетел басқыншыларына қарсы күреске қарсы күреске шақыратын «Томирис» дастаны осылайша аяқталады.
Ия, Кир әскерін сақтар елі де тұңғыш рет жеңіп, түгелдей дерлік қырылып қалды. Әйтсе де бұл жеңіліс парсы жұртының Кирден кейінгі патшаларына сабақ болмады. Жығылған күреске тоймайды ғой. Сақтардың елін бағындыру жорығына енді Дарий (б.з.б. 521-485)  аттанды» [2.26б.].
Бұл жайында Б.Қожабекұлы «Қазақия» атты еңбегінде де тоқталған. Онда ол : «Кир патшасы жесір патшайымға құдалыққа елші жөнелтті. Ақылды патшайым Кирдің көңілі ауып отырмағаннын, оның көзіне тірескен Массагет патшалығы екенін ұғып, некеліктен бас тартты. Кир қулыққа босып, салмалы, аспалы көпір жасата бастады. Кемелі көпірлерге мұнара тұрғызды.
«Мидия патшасы, - деп жазды Томирис, - алған бетіңнен қайт, салдырып жатқан көпірің пайда келтіре ме, әлде төбеңнен жай түскендей ете ме ? Оны сен болжап білмейсің ғой. Тілімді алсаң, босқа тырбаңдама! Өз еліне патшалығыңды жүргізе бер, біздің елге көзіңді тікпе! Бірақ, ақыл тоқтататын адам емессің, асып-тасқансың ғой. Сені қандай есірік алдады екен, бейбіт көрші болар сұрың жоқ. Егер делебең қозып, Массагетке тиіспей, жан таппаймын десең, көпір салып әуре болма, судан өтіп, үш күндік жол жүр. Егер бізге өт десең, біз де сондай жол жүрейік...»
Патшайымның бұл сөзін жазушы, тарихшылар екі жарым мың жылдан бері не түрлі саққа жүгіртсе де, Герадоттың жазбасынан ауытқи алмады. «Айналып келер жері Қосабаның басы» дегендей, Аракстың айналасы қан майданға айналды...
Үлкен жорықтан соң «Томирис патшайым әскерінің қырылып, баласының тұтқындалғанына қатты налып, Кирге елші жіберіпті: «Қанішер Кир! Ерлік жасадым» деп дандайсыма! «Жүзімнің ашымалы адамның санасын да ашытатын парсылардан көріп жүрміз. Тентек ашытқы ауыздарыңа тисе, не айтып, не қойғандарыңды білмей, сандырақтайсыңдар, сендер баламды да сондай шараппен басын айналдырып, қолға түсірдіңдер. Майданда күш сынасып жеңбедіңдер. Енді сөзіме құлақ түр: «Баламды аман-есен қайтар, Массагет әскерінің үштен бірін қырып тастаңдар, жаның барда біздің жерден өкшеңді көтер! Егер айтқаныма көнбесең, Массагет Күнбиінің атынан ант етемін, сен қаншама қанішер болсаң да, өзіңнің қаныңмен сусыныңды қандырамын, жауыз!
Кир патша Томирис патшайымның сөзіне құлақ аспайды. Томиристің ұлы мастығы тарқап, қол-аяғын кісеннен босатуды өтінеді де, өзіне қол жұмсайды. 
Герадоттың да, одан бұрынғы жазушылардың айтуына қарағанда, бұл нағыз қанды қырғын болыпты...Соғыс алаңындағы жағдай мынадай: «Алдымен парсылар мен сақтар қарама-қарсы тұрып, алыстан садақпен атысты. Содан кейін найзаласып, пышақтасады. Екі жағы да аянбай, қызыл-жоса қан болды. Ақыры массагеттер жеңеді. Парсы әскері баудай түседі, Кир патша да қаза табады. Сонымен Кир 29 жыл патшалық құрған еді. Томирис патшайым шарап құйылған меске адам қанын толтырып, Кирдің өлігін таптыртып, басын кесіп, сол қанды толтырылған меске салдыртады да: «Сен қулықпен баламды қолыңа түсіріп, мені тірідей өлтірдің, бірақ сені майдан даласында жеңіп, тірі қалдым. Мен сені қанмен тұншықтырамын деп серт беріп едім ғой, сол сертімді орындап, саған қан жұтқыздым қарабет» [3. 224-230б.].
Жазушы Болат Жандарбеков өзінің «Сақтар» деген тарихи диалогиясында Томирис тұлғасын өзгеше қырмен көрсете білген. Томиристей аруды дүниеге әкелген Зарина ханымның екі елді бітістіргені, қызы мен жары үшін өзін өлімге қиғаны оқиға желісін басынан тартысты етеді.
«Массагеттердің патшайымы» атты бөлімінде Томиристің образы айқын суреттелген. Онда сақ патшасының балалық шағы қылыштың сыңғырымен өткені, алты жасында ең асау аттың құлағында ойнағаны, әкесінің өзі оны жекпе–жекке дайындағаны, он үш жасында қанжар мен қылышты еркін иемденіп, мергендігімен көзге түскені оқырманды одан әрі қызықтыра түседі.
«Томирис жастайынан ержүректік, намысқойлық, бірбеткейлік секілді ерекше мінездің иесі болады. Сондықтанда болар Спаргапты өзінің мұрагерінің
қыз болғаны еш ойландырған емес.  Керсінше оның өлімін күтіп отырған көрші
парсылардың ызғары қатты алаңдатты» [4.71-72б.]. Спаргаптың өлімінен соң, Томиристің ықтаған қамқоршысы - күйеуі Рустам болған. Жастайынан елін, жерін қорғап, сақтар үшін жанын қиған әкесінен үлгі алған Томирис сол жолмен елінің еңсесін көтеріп, керегесін биіктеткен.
«Тұмар ханша есімінің тарихқа еніп, әлемге танылуы - Ахыман әулетінен шыққан, «төрт құбыланың тұтас билеушісі» атанған парсының әйгілі патшасы Кирдің (ж.ж.с.д.558-530) Орта Азияға басқыншылық жорықпен келген, «жеңілуді білмейді» деп дәріптелген әскерін ашық шайқаста тас-талқанын шығарып жеңуімен тікелей байланысты» [5.16-17б.].
«Жалпы сақ әйелдері қоғамдық өмірдің барлық салаларына, тіпті соғыс шайқастарына да ерлермен бірдей белсене қатысып, ерлік көрсетіп отырған. Грек авторы Кбеси: «Сақ әйелдері ержүрек келеді, соғыс қаупі төнгенде ерлеріне көмек көрсетеді» дейді. Алимент Александр былай деп жазады: «Соғыс ісімен ерлерден кем шұғылданбайтын сармат әйелдерін білемін, ерлермен бірдей садақтан оқ ататын басқа да сақ әйелдерін білемін» [6.55б].
Ұмай ана, Домалақ ана, Томирис арқылы тарихтағы әжелеріміздің адалдық, көрегендік, әділдік, кішіпейілдік, жомарттық, батырлық, отаншылдық кейіпін танимыз.

